
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<_______>>  2017 թվական N ____Ա

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

  Հիմք ընդունելով Հայաստանի Հանրապետության կառավարության 2003 թվականի  հունիսի 13-ի N882-Ն որոշմամբ հաստատված կարգի դրույթները և Հայաստանի Հանրապետության կառավարության 2016 թվականի հունիսի 9-ի N598-Ա որոշման 1-ին կետը՝ Հայաստանի  Հանրապետության կառավարությունը ո ր ո շ ու մ է.
     1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված <<Մերսեդես Բենց 500 ՍԵԼ>> մակնիշի տրանսպորտային միջոցը  (թողարկման տարեթիվը` 1982 թվական, նույնացման համարը՝ WDB12603712024850) (այսուհետ՝ գույք), օտարել դասական աճուրդով:
2. Սահմանել՝
1) Գույքի մեկնարկային գինը Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2017 թվականի հուլիսի 11-ի դրությամբ գնահատված արժեքի 100 տոկոսի չափով`  17 000 000 ՀՀ դրամ.
2) աճուրդին մասնակցելու նախավճարը` գույքի մեկնարկային գնի 5 տոկոսի չափով: Աճուրդի հաղթողի կողմից մուծված նախավճարը ներառվում է առաջարկվող գնի մեջ:
3. Հայաստանի Հանրապետության կառավարությանն առընթեր պետական գույքի կառավարման վարչության պետին`
 1) աճուրդը կազմակերպել և անցկացնել եռամսյա ժամկետում, Հայաստանի Հանրապետության օրենսդրությամբ սահմանված կարգով,
2) աճուրդի անցկացման օրվանից առնվազն 15 օր առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների մասին,
 3) առաջին աճուրդի ժամանակ չվաճառված գույքի վաճառքի նպատակով կազմակերպել նոր աճուրդներ, ընդ որում, յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցվում է վերջին աճուրդի մեկնարկային գնի 20 տոկոսի չափով, 
    4) աճուրդի հաղթողի կողմից (այսուհետ` գնորդ) առաջարկված գնի, ինչպես նաև գույքի արժեքի որոշման համար նախատեսված 14 400 ՀՀ դրամի (ներառյալ ավելացված արժեքի հարկը)` վճարումից հետո տասնօրյա ժամկետում գնորդի հետ իրականացնել գույքի հանձնման-ընդունման աշխատանքներ:
    4. Գնորդը գույքի վաճառքի գինը պետք է վճարի աճուրդի արձանագրությունը ստորագրելու օրվանից տասնօրյա ժամկետում Հայաստանի Հանրապետության արժույթով` գույքի վաճառքի գինն ուղղելով <<Պետական սեփականություն համարվող հիմնական միջոցների  (ֆոնդերի) օտարումից մուտքեր>> գանձապետական հաշվին:


ՏԵՂԵԿԱՆՔ
 ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման անհրաժեշտության վերաբերյալ



        ՀՀ կառավարության 2016 թվականի հունիսի 9-ի N598-Ա որոշման համաձայն <<Մերսեդես Բենց 500 ՍԵԼ>> մակնիշի տրանսպորտային միջոցը  (թողարկման տարեթիվը` 1982 թվական, նույնացման համարը՝ WDB12603712024850) ամրացվել է ՀՀ կառավարությանն առընթեր պետական գույքի կառավարման վարչության աշխատակազմին: 
      Նշված տրանսպորտային միջոցի օտարումն օրենսդրությամբ սահմանված կարգով կազմակերպելու  նպատակով կազմվել է գույքի գնահատման համար անհրաժեշտ ելակետային տվյալների փաթեթը և ներկայացվել է շուկայական արժեքի գնահատման:
     Գույքի գնահատումը կատարվել է ՀՀ կառավարության 1998 թվականի մարտի 27-ի  N209 որոշմամբ սահմանված կարգով և 2017 թվականի հուլիսի 11-ի դրությամբ  գույքի գնահատված արժեքը կազմել է 17 000 000 ՀՀ դրամ: Տրանսպորտային միջոցը զրահապատ է:
     Նախագծով առաջարկվում է <<Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ>> պետական կառավարչական հիմնարկին ամրացված <<Մերսեդես Բենց 500 ՍԵԼ>> մակնիշի տրանսպորտային միջոցը  (թողարկման տարեթիվը` 1982 թվական, նույնացման համարը՝ WDB12603712024850)  օտարել դասական աճուրդով: Գույքի մեկնարկային գինը սահմանվել է գնահատված արժեքի 100 տոկոսի չափով:
       Նախագծով նախատեսվում է նաև առաջին աճուրդի ժամանակ չվաճառված գույքի վաճառքի նպատակով կազմակերպել նոր աճուրդներ՝ յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցվնելով վերջին աճուրդի մեկնարկային գնի 20 տոկոսի չափով:





ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

           <<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:
 

                                                
       
                                                  ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին

<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում նախատեսվում է եկամուտների ավելացում:



ՏԵՂԵԿԱՆՔ
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
         
       
      <<Պետական գույքն օտարելու մասին>> ՀՀ կառավարության որոշման նախագիծը մշակվել է հիմք ընդունելով՝
<<Իրավական ակտերի մասին>> ՀՀ օրենքը, 
Հայաստանի Հանրապետության կառավարության 2003 թվականի հունիսի 13-ի N882-Ն որոշումը:



ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ

	Առարկության, առաջարկության հեղինակը,
գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 
փոփոխությունները

	1
	2
	3
	4

	ՀՀ ֆինանսների նախարարություն 25.07.2017թ.                           N 01/11-1/13514-17
	1. Նախագծի 3-րդ կետի 4-րդ ենթակետի համաձայն` աճուրդին մասնակցելու նախավճարը սահմանվում է գույքի մեկնարկային գնի 5 տոկոսի չափով: Աճուրդի հաղթողի կողմից մուծված նախավճարը ներառվում է առաջարկվող գնի մեջ: Վերոգրյալի կապակցությամբ` ելնելով իրավական որոշակիության սկզբունքից և հաշվի առնելով ՀՀ կառավարության 1998 թվականի հունիսի 25-ի 387 որոշման 1-ին կետով հաստատված կարգի 4-րդ բաժնի բովանդակությունը (մասնավորապես 24-րդ և 26-րդ կետերը), ինչպես նաև ՀՀ ԿԱ պետական գույքի կառավարման վարչության պետի 2004 թվականի հուլիսի 8-ի թիվ 172-Ն հրամանով հաստատված աճուրդի անցկացման կանոնակարգի 6.4 կետը` առաջարկում ենք Նախագծի 3-րդ կետի 4-րդ ենթակետում «գնի մեջ» բառերից հետո լրացնել «և չի վերադարձվում, եթե հաղթող մասնակիցը սահմանված ժամկետում չի կատարում հետագա վճարումները:» բառերը:
2. Նախագծի 3-րդ կետի 5-րդ ենթակետով նախատեսվում է իրականացնել գույքի հանձնման-ընդունման աշխատանքներ, այս կապակցությամբ առաջարկում ենք Նախագծով սահմանել, թե վերոնշյալ աշխատանքները կատարելու համար անհրաժեշտ ծախսերն ում միջոցների հաշվին են իրականացվելու:
	1. Քննարկվել է:















2. Քննարկվել է
	1. Հաշվի առնելով, որ ՀՀ ԿԱ պետական գույքի կառավարման վարչության պետի 2004 թվականի հուլիսի 8-ի թիվ 172-Ն հրամանով հաստատված աճուրդի անցկացման կանոնակարգի 6.4 կետով արդեն իսկ սահմանված է, որ աճուրդի մասնակցության նախավճարը չի վերադարձվում սահմանված ժամկետում վճարումները չկատարելու դեպքում, ուստի նշված դրույթը նախագծում ներառելու անհրաժեշտություն չկա:
2. Գույքի հանձնման-ընդունման աշխատանքներ իրականացնելու համար ֆինանսական ծախսեր չեն պահանջվում:

	ՀՀ արդարադատության նախարարություն  
03.08.2017թ.

Նախագիծը համապատասխանում է ՀՀ օրենսդրության պահանջներին:




